
Avda. do Alcalde Ramón José Souto González, s/n
15500 Fene. (A Coruña)
Tfno.: 981 492 707  Fax: 981 492 788
CIF.: P1503600G

Estefanía Manteiga Lamas, secretaria do Concello de Fene (A Coruña)

CERTIFICO:  que  a Xunta de Goberno Local na súa sesión ordinaria do xoves 14 de  maio de 2020,
adoptou o seguinte acordo:

“9.     Aprobación, se procede, do expediente de contratación de obra “Pavimentación de
vial de Fene a Magalofes por Lubián”- POS+ adicional 1/2019, Proposta 2020/G006/000102

Consta no expediente a Proposta da alcaldía, que copiada di:

“PROPOSTA DA ALCALDÍA

Asunto- Aprobación do expediente de contratación da obra “Pavimentación de vial  de
Fene a Magalofes por Lubián”-POS+Adicional 1/2019

O Concello de Fene obtivo a aprobación da inclusión no POS+2019 da obra “Pavimentación de vial de
Fene a Magalofes por Lubián”.

O proxecto foi aprobado en sesión plenaria do 19.12.2018.

Conforme ao artigo 116.4 LCSP xustifícanse os seguintes extremos desta contratación:

a) A elección do procedemento de licitación: tramitarase mediante procedemento aberto simplificado
ao tratarse dun contrato de obras de valor estimado inferior aos 2 millóns de euros e non conta con
criterios de adxudicación avaliables mediante un xuízo de valor

b)  A  clasificación  e  solvencia  técnica  ou  profesional,  e  económica  e  financeira:exímese  aos
contratistas da xustificación da clasificación,  xa que de acordo co artigo 77.1.a) da LCSP, non é
esixible a clasificación para contratos de obras cuxo valor estimado sexa inferior a 500.000 €. Non
obstante, sí se deberá acreditar a solvencia conforme ao disposto nos artigos 86 e ss LCSP.

c)  Criterios  que  se  terán  en  consideración  para  adxudicar  o  contrato,  así  como  as  condicións
especiais de execución do mesmo: os criterios de adxudicación son o prezo, a redución do prazo de
execución  e  o  aumento  de  garantía  da  obra.  Con  estes  criterios  búscase  unha  mellor  relación
calidade-prezo.  Os  criterios  buscan mellorar  a  economía da obra  garantindo  a  súa calidade cun
prolongamento do prazo de garantía que permitirá emendar posibles deficiencias de execución. A
redución  dos  prazos  de  execución  faise  preciso  para  mellorar  a  prestación  de  servizos  o  antes
posible.

Como condicións especiais de execución requírese que o contratista observe:

-  as disposicións vixentes en materia laboral  e de Seguridade Social  e en especial  os  convenios
colectivos do sector ou empresa correspondentes.
-as disposicións vixentes en materia de seguridade e hixiene no traballo  e prevención de Riscos
Laborais.
-as disposicións vixentes en materia de igualdade de xénero e conciliación da vida familiar e persoal,
adoptando todas as medidas necesarias para a súa efectividade.

Deste xeito, o contratista deberá adoptar as medidas a que se refire a Lei 2/2014, do 14 de abril, pola
igualdade de trato e a non discriminación de lesbianas, gais, transexuais, bisexuais e intersexuales
en Galicia, e en especial  o protocolo de igualdade e boas prácticas no ámbito empresarial e das
relacións laborais en materia de non discriminación por razón de orientación sexual e identidade de
xénero, considerándose o seu cumprimento condición especial de execución, e o seu incumprimento
considerarase incumprimento de obrigación esencial e causa de resolución de contrato( art 12.8 Lei
2/2014).

d) O valor estimado do contrato cunha indicación de todos os conceptos que o integran, incluíndo
sempre os custos laborais se existisen: constan desagregados no proxecto da obra

e) A necesidade da Administración á que se pretende dar satisfacción mediante a contratación das
prestacións correspondentes; e a súa relación co obxecto do contrato, que deberá ser directa, clara e
proporcional:  con  esta  obra  preténdese  definir  e  avaliar  as  obras  necesarias  para  reparar  el
pavimento existente antes de que a progresión dos danos provoque unha maior degradación que
requira intervencións máis custosas e reduza a posibilidade de accidentes.

f) A decisión de non dividir en lotes o obxecto do contrato, no seu caso: de conformidade co artigo 99
LCSP non procede a división en lotes do obxecto do contrato porque a realización independente das
prestacións dificultaría a correcta execución deste.

A tramitación do expediente de contratación finalizou unha vez incorporados os pregos de cláusulas
administrativas, informe favorable de secretaría 32/2020 de 24.04.2020 e informe de fiscalización
favorable 77/2020 de 12.05.2020.

Tendo en conta o anterior, PROPOÑO á Xunta de Goberno Local o seguinte acordo:

Primeiro.- Aprobar o expediente de contratación, os pregos de cláusulas administrativas tal e como
figura no expediente e os seus anexos, as prescricións técnicas e demais contido do expediente de
contratación da obra “Pavimentación de vial de Fene a Magalofes por Lubián”-POS+Adicional 1/2019.
 
Segundo.- Autorizar pola contía de 112.399,11  €, o gasto que representa a contratación referida, con
cargo á aplicación orzamentaria 453.61900 do orzamento vixente.

Terceiro.-  Acordar  a  apertura  do  procedemento  aberto  simplificado  con  varios  criterios  de
adxudicación para que no prazo de vinte días naturais dende o seguinte ao da publicación do anuncio
no perfil do contratante calquera empresario poida presentar as súas ofertas.

En Fene, asinado dixitalmente na data que figura na marxe polo alcalde Juventino José Trigo Rey.”

Á vista da proposta da alcaldía, a Xunta de Goberno Local acorda, por unanimidade:

Primeiro.- Aprobar o expediente de contratación, os pregos de cláusulas administrativas
tal  e como figura no expediente e os seus anexos,  as prescricións técnicas e demais
contido  do  expediente  de  contratación  da  obra  “Pavimentación  de  vial  de  Fene  a
Magalofes por Lubián”-POS+Adicional 1/2019.
 
Segundo.- Autorizar pola contía de 112.399,11  €, o gasto que representa a contratación
referida, con cargo á aplicación orzamentaria 453.61900 do orzamento vixente.

Terceiro.- Acordar a apertura do procedemento aberto simplificado con varios criterios de
adxudicación para que no prazo de vinte días naturais dende o seguinte ao da publicación
do  anuncio  no  perfil  do  contratante  calquera  empresario  poida  presentar  as  súas
ofertas.”

E para que conste e produza os efectos oportunos no expediente da súa razón, coa prevención que
sinala  o  artigo  206  do  Real  decreto  2568/1986,  do  28  de  novembro,  polo  que  se  aproba  o
regulamento  de  organización,  funcionamento  e  réxime  xurídico  das  entidades  locais,  expido  a
presente certificación de orde e co visto e prace do alcalde.

En Fene, asinado dixitalmente na data que figura na marxe pola secretaria Estefanía Manteiga Lamas
e o alcalde Juventino José Trigo Rey.

